
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ 3-Ի N 553-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի մայիսի 3-ի «Ռադիոակտիվ նյութերի հայտնաբերման և վնասազերծման կարգը հաստատելու մասին» N 553-Ն  որոշման հավելվածի՝
1) 2-րդ կետում «ազատման» բառը փոխարինել «կարգավորող վերահսկողությունից ազատման կամ կարգավորող վերահսկողությունից դուրս բերման» բառերով․
2) 4-րդ կետի 1-ին ենթակետում հանել «ծրագրի շրջանակներում» բառերը փոխարինել «ընթացքում» բառով. 
3) 6-րդ կետի 1-ին ենթակետում «հայտնաբերման ծրագրերի» բառերը փոխարինել «որոնման» բառով.
4) 8-րդ կետը լրացնել նոր 5-րդ ենթակետով, հետեւյալ բովանդակությամբ՝
 «5) առանց լիցենզիայի Հայաստանի Հանրապետություն ներմուծվող ռադիոակտիվ նյութերի, ռադիոակտիվ նյութեր պարունակող սարքերի  և ռադիոակտիվ աղտոտվածությամբ տրանսպորտային միջոցների հայտնաբերման դեպքում, դրանք անմիջապես հետ են վերադարձվում այն պետություն, որի տարածքից  ներմուծվել են։».
5) ուժը կորցրած ճանաչել 10-րդ կետի 1-ին ենթակետը.
6) 10-րդ կետը լրացնել նոր՝ 4-րդ ենթակետով հետեւյալ բովանդակությամբ՝ «4)  ռադիոակտիվ նյութերի հայտնաբերման վայրում ստեղծված ճառագայթային իրավիճակի գնահատում իրականացնելը:»։
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:



Տեղեկանք
«Հայաստանի Հանրապետության կառավարության 2007 թվականի մայիսի 3-ի N 553- Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման ընդունման անհրաժեշտության

1. Իրավական ակտի անհրաժեշտությունը (նպատակը)                 
Իրավական ակտի ընդունումը բխում է Հայաստանի             Հանրապետությունում ռադիոակտիվ նյութերի հայտնաբերման եւ           վնասազերծման հետ կապված հարաբերությունները հստակեցնելու,         կուտակված փորձը կիրառելու անհրաժեշտությունից:    
                     
2. Կարգավորման առարկան  
2007 թվականից հետո ռադիոակտիվ նյութերի հայտնաբերման եւ վնասազերծման գործընթացը ցույց տվեց, որ դրանք հիմնականում հայտնաբերվում են տեսչական ստուգումների արդյունքում, որպես ստուգման բաղկացուցիչ տարր, թեւ լինում են նաեւ պատահական կամ ըստ տեղեկացման հայտնաբերվող ռադիոակտիվ նյութեր: 
Կարգավորող վերահսկողությունից դուրս մնացած (կորած, հափշտակված կամ տիրազուրկ) ռադիոակտիվ նյութերի վերաբերյալ կոնկրետ տվյալների բացակայության պատճառով հնարավոր չէ մշակել դրանց հայտնաբերման ծրագիր, եւ ներկայացնել ՀՀ կառավարության հաստատմանը:
Հաշվի առնելով վերոհիշյալը, եւ ՀՀ կառավարության բանավոր հանձնարարականը՝ հնարավորինս նվազեցնելու ՀՀ կառավարության որոշումների  քանակը, նախագծով հանվել են հայտնաբերման ծրագրին եւ դրա հաստատմանը վերաբերող դրույթները, ինչպես նաեւ տրվել են այլ կարգավորումներ:
                                     
3. Ակնկալվող արդյունքը                                       
Նախագծով սահմանվող հասկացությունները համապատասխանեցվել են ՀՀ կառավարության 2006 թվականի օգոստոսի 18-ի N1219-Ն որոշման (վերջին փոփոխության) հասկացություններին, հստակեցվել են սահմանի վրա հայտնաբերված`   եւ լիցենզիա (թույլտվություն) չունեցող ռադիոակտիվ կամ ռադիոակտիվ    աղտոտվածությամբ նյութերի ու առարկաների ներմուծման հետ կապված իրավահարաբերությունները:

Տեղեկանք
«Հայաստանի Հանրապետության կառավարության 2007 թվականի մայիսի 3-ի N 553- Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման   ընդունման առնչությամբ այլ իրավական ակտերի  ընդունման կամ այլ իրավական ակտերում փոփոխություններ կատարելու անհրաժեշտության կամ բացակայության մասին


Վերոհիշյալ որոշման ընդունման առնչությամբ այլ իրավական ակտերի ընդունում կամ այլ իրավական ակտերում փոփոխություններ չեն նախատեսվում:





Տեղեկանք
«Հայաստանի Հանրապետության կառավարության 2007 թվականի մայիսի 3-ի N 553- Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման   ընդունման առնչությամբ  պետական բյուջեում եկամուտների եւ ծախսերի ավելացման  կամ նվազեցման  մասին

Վերոհիշյալ որոշման նախագծի ընդունման կապակցությամբ պետական բյուջեում եկամուտների  և ծախսերի ավելացում կամ նվազեցում չի նախատեսվում:

